
gizarteak

Hirugarren aldiz efsi heharko?

Gero eta azkarrago doaz gauzak
Portugalen. Ordu bakoitzak dakar-
kigu orain bere harrigarria; eta ni,
gaur Ekainaren 19an, beste asko
bezala, irratizko berrietara adi na-
go, kezkaturik oso, Lisboan azke-
nean zer gertatuko. Portugalen ger-
tatzen ari denak inportantzi handia
izango baitu gure herriarentzako;
baina baita, eskierki hau ere, Men-
debaldeko e rresumetako - politika-
gintzan, eta sozialismoaren etorki-
Zunean ere.

Elkarri darraizkio gertakari la-
rriak, gero eta hurbilagotik. Spino-
laren joaira, Maiatzaren Leheneko
gertaera hitsak berak, ahantzi egin
dira. Kaurkoa bihartxe «gainditua».
Hau habaila! Sukar horretan zer gai-
lenduko?

Gauza batek dirudi seguru bede-
ren: bozek, hauteskundeek, «ele-
zioek» alegia, deusik ez dutela al-
datu, eta ez aldatuko. Sozialisten
garaitzapen apartak ez die ezer
ekarri, kezkaz eta beldurraz beste-
rik; hautabide horiek ez baitira
ezer, izan, «iraultzaren legetasun»
(?) delakoaren parean... Askatasu-
na eta elkarrizketa posible direla-
rik, ordea, zer debruk eman de-
zake legetasuna? Nork ote dauka
Jainkoaren garazia? Nork esan de-
zake, bestea isil eraziz: «Nihaur
nauk Egial».

Zeren-eta «Republica»ren arazoak
garbi utzi duenaren arabera, komu-
nisten jokoari «hala biz» esatea ez
den guztia, «burgesia»ren alderdian
erortzea baita! Jukutria zaharra!
«Republica» sozialista zen: horra
hor garbitu ezinezko hoben izuga-
rria!

Hots, dakigunez, ezkertarren ar-
teko burruka ez da ekonomiaren
mailan mamitu. Bankuak, asuran-
tzak, hegazkinak, petrokimika, bur-
dingintza, garraioak, eta abar, na-
ziotartu direlarik, sozialistek ez du-
te aurkako hitzik batere bota. Txa-
lotu egin dute, hain zuzen; Euro-
pako sozialista guztiek nazionaliza-
zio horiek begi onez ikusten dituz-
telako.

Datorren udazkenerako Portuga-
leko ekonomiaren % 70 gobernua-
ren eskuetan egongo da; eta, honi
buruz ere, ezkertarren artean ez da
istilurik gertatu. Sozialista guztiek
onartzen dute eta bultzatzen kapi-
talismoaren akabera, eta Soares-ek
ere bai. Gogorazi beharrik ahal da-
go?
Areago. Bi ekonomi-bide propo-
satu bide zaizkio M.F.A.-ri. Bata,
Lanaren Ministeriaren bitartez, ko-
munisten plegukoa: ekonomia goi-
tik behera eramateko modukoa, in-
dustriari lehentasuna, eta abar;
edozein erresuma «populaire» ho-
rietakoa kopiatuz, hitz batez. Bes-
tea, berriz, Industriaren Ministeria-
ren bitartezkoa, autojestioaren itxu-
rakoa: lantegiak langileen beren es-
kuetan jartzearen aldekoa, plangin-
tza laxo baten barruan, eta abar.
Itxura denez, M.F.A-k bigarren bi-
de hau nahiago omen du.

Costa Gomes Lehendakariak, bai
Frantzian bai Portugalen bertan, so-
zialismo anizkor, «pluralista», dog-
magabe bat nahi duela esan du
behin eta berriz. Puntu honetan ere,
hortaz, eta dirudienez, M.F.A.-ren
parte nagusia ez dago Cunhal-en
alderdiarekin oso loturik. Alderan-
tziz dirudi. Militarrek, beren gehien-
goan bederen, ez omen dute «al-
derdi bakar»rik nahi. Eta oraintxe,
gaurko eguerdi honetan, beste de-
klarazio bat egin du M.F.A.-k bide
beretik: «pas de parti unique au
Portugal» entzun berri dut irratian.

Militarrek, beraz, gauza bikain
asko egin dute gaur arte herriaren
alde: herriari  politik - askatasuna
eman, koloniak beren buruez nagu-
sitzera utzi, kapitalisten zapalkun-
tza moztuz joan... Ez da gutxi, ala-
jainkoa! Badu M.F.A-k bere alde
zer erakutsirik! Ohore haiei!

Nola konpreni, hortaz, Portugalen
gaur gertatzen ari dena?

Galdera honi buruz badira, bes-
teak beste, bi irizkera.

Lehenengoaren arabera, hau esan
omen daiteke: «Ez dakigu batere
Portugalen gertatzen denaz. Gauza
ez dago garbi. Sekula ez da horre-
lakorik ikusi». Jakina: hori dionak,
eta sentidu batetan behintzat, «sus-
penso» segurtatua du politika kon-
tuetan; eta ez du errespetu han-
diagorik merezi, politika kontuotan,
euskara ezagutu gabe Euskara Ba-

tuari buruz mintzo denak baino!
Portugalen gertatzen dena, zenbait
aldetatik batez ere, guztiz ezaguna
da.

Bigarrenaren arabera, berriz, hau
esan daiteke: «Portugalen politika
talde bakar bat egin behar da, Ira-
ultza bakarra egiteko, argi bakarra-
ren argitan: marxismoaren argitan.
Alderdi «burges» guztiak debeka-
tzea hobe». Irizpide hau, jakina,
Italiako Alderdi Komunistaren iri-
tzia ez bada ere, «Pravda»rena da,
eta G. Marchais-ena ere bai.

Jendeen banaketa hori ezin tris-
tagarriagoa da; zeren-eta argiro era-
kusten baitu, alde batetik, komu-
nista ez direnek ikusiz ere ez du-
tela ikusi nahi; eta, bestetik, Sta-
lin hilda 22 urteetara, marxihta-le-
ninistak ez direla milimetro bat ere
aldatu: beroien totalitarismoa onar-
tu, ala burgeskumeentzako pare-
tara.

Errua, guztiagatik ere, ez da oso-
ki komunistena. Komunistek sine-
tsi egiten dute predikatzen dutena,
fan egiten dute gogotik —Salazar-
-ekin edo Salazar gabe— beren hel-
buruen alde, elkar-aditurik eta oho-
reetatik landa askotan jokatzen du-
te, isilpea eta zikindu-beharra on-
tzat ematen dituzte, kondairaren
erakaspenak kontutan hartzen, eta
behar diren arriskuak zamatzen.
«Praxis» honek biltzen dizkie os-
teak; hauek teoriez eta datorkeen
geroaz zipitzik ulertzen ez dutelarik
ere, eginak ikusten dituztelako. Ko-
munistak apostolu dira. Ekintza-nahi
eta fede horiengatik nork konde-
natuko?

Eta bihur gaitezen orain Lisbo-
ara.

«Intersindical»az hitzegin du
CFDT-ko J. Moreau-k (ikus 'Nouvel
Observateur’, 16-Vl), eta hau esan:
«on s'est apergu trés vite que les
communistes étaient fortement ma-
joritaires». Orain dela 20 urte hasi
zuen P.C.P.-ak infiltrazii-lana, eta
orain uzta biltzen.

Unibertsitatean, era berean, infil-
trazio gaitza omen dago: bisitari
batzuek jakin erazi dutenez, ikas-
gu askotan dira nagusi komunis-
tak.

Zer esango beste erakunde ba-
tzuez? Kasetari guztiek diote M.D.P.
izeneko alderdia «trés proche du
P.C.P.» dela, «un Parti Communis-
te n° 2». Hots, gauza bitxia, gero
eta sartuago dago ministerietan,
ekonomi-sailean batez ere.

Beste talde batzuk ere marxista
dira; nahiz ez beti P.C.P.-arekin oso
harreman onetan.

Berdintsu gertatzen da Armada-
ren barruan. Diniz d'Almeida-ren
«RAL-l» «gorria», Othelo de Car-
valho-ren «COPCON» delakoa, PCP-
-aren adar militar gisa mugitzen
dira: teorian ez-baina pratikan ha-
rekin ados agertuz. Gauza bertsua
Moniz Barrettoren «dinamizacién
cultural» horren taldeak. «Gauchis-
tak» noraino dauden komunista ofi-
zialekin haserre, zail da neurtzen:
geroak erranen.

la-ia beldurrik gabe, bera, eman
daiteke «superazio»en lerrokada:
Spinola, Costa Gomes, Vasco Gon-
zalvez, Rosa Cutinho... eta, behar-

bada, kale-gataska gogortzen bada,
Othelo de Carvalho bera.

Orain komunikabideen gudaketa
da.

«Republica» egunkaria... «Renas-
cencga» irratia...

Jakina: bertako «langileek» joka-
tzen dute, sekula ez Komite Zen-
tralak. Hau «dépassé par la base»
omen dago... Nork sinetsiko xin-
piekeria horiek?

«Republicasko langileek ez dute
Soljenitsine argitara nahi izan, eta
ez dituzte eman nahi Soares-en
ideiak. «Kolore» hori oso ezaguna
da. Eta lizifrinaren arazorik ez da-
goenez gero, buruak du kakoa.

Eta honi buruz, euskaldun ba-
tzuek «burgess jokoan erortzeko
beldur handiegia dutelako, hona
hemen FRANTZIAN eta ezker-mutu-
rrean, «Republica» arazoari buruz
irakurri dudana:

—-«Humanité Rouge» (moista) —
Sozialisten alde.

—L.C.R. (trotskista)
dea txartzat eman.

—0.C.1. {trotskista) — Sozialis-
ten alde. Areago, Charles Berg-ek
«Gobierno Mario Soares» eskatu
baitu.

—-«Libération» (Sartre) — Artiku-
lu ezin gogorragoak, G. Séguy ba-
tez ere lurrean jarriz.

S.U. — M.F.A-ren
partismoa»ren kontra.

—Anarkistak — M.F.A.-ren «fa-
zismo-kuntza» salatu dute.

—P.S. (Mitterrand) —
Soares-en alde, noski.

Frantziako ezker osoak kondena-
tzen du «Republicasrekin gertatua,
P.C.F-ak ezik.

— Jokabi-

«bona-

Guztiz

Elizak faziSmoa sostengatu zuela
Salazar-en garaian? Zalantzarik ez
dago. «Renascenga» irratiaren ara-
zoa hor ikusi behar.

Aski litzateke, hortaz, segurtabi-
de guztiekin, hauzi zabal agiriko
bat, telebista eta guzti; eta argi-
-eta-garbi erabaki beharrekoak era-
bakitzea. Denek onartuko lukete.
Zergatik izkutuan? Zergatik joko
zikin hori? Joko zikinaren eskual-
dean sartuz gero, non dira mugak?

Dubcek eta Allende erortzen iku-
si ditugu. Batean erresuma-kapita-
lismo teokratikoak azpiratua; bes-
tean kapitalismo burges atzerakoi-
ak baztertua.

Portugalen ere, zoritxarrez, so-
zialismoaren hazia ondoko asteo-
tan ihartuko ote den beldur gara;
hildako landare xamurra gorriz edo
buriz margoturik ikusiko badugu
ere. Ezen J. Moreau sindikalistak
esan duen bezala: La liberté d'opi-
nion est un point qui ne peut
étre discuté; sans débat public, il
n'y a pas de démacratie réelle ni
de socialisme autogestionnaire».

Tamalgarria eta ezin larriagoa li-
tzateke Apirilaren 25 loretsu harez
geriztik Lisboan geure begirada ge-
nuen anitzek, berriro ere etsi be-
harra.

LARRESORO

P g

' Ez Merkenak '

Bai Onenak!

]
FAKDERIA

Jenari bldez Izaten dira

MUNDU BERRI BAT

“Hirugarren

eterkizunari loturik

Alfred Sauvy, estadistikalari eta de-
mografo ezaguna da Frantzian. Bere
bizitza guztia eraman du herri-ugari-
tasunak eta ekomomiak gaur sortzen
dituzten arazoak aztertzen. Liburu de-
zente idatzi du politik-ekonomiaz.
Aurrerakoia da eta ausartu egiten da
gehiengoaren iritziaren aurkako arra-
zoiak agertzen eta denon okerrak sa-
latzen, Bera izan zen, autoaren ugal-
tzeak dakartzan ondoren kaltegarriak
salatu zituztenen artean lehenbizieta-
koan. Berak ikusi zuen, aurrez alde-
tik eta beste askok baino lehken, nola
zetorren gazteen iraultza. Eta ez zaio
beti jaramonik egin, modaren kontra
bait doa askotan.

Orain liburu berri bat, beste bat,
azaldu du, irakur erraza bezain se-
rioa: “La fin des (nations) riches”.
nau da, “(Nazio) aberatsen bukaera”.

Ez dio egileak garrantzi gehiegirik
erasten “materias primas” edo beha-
rrezko materien urritasunari. Ez dio
petrolioaren eskasiari aitortzen gaurko
ckonomi kinkaren errua. Hori seina-
le bat besterik ¢z dela dio, munduan
d h inalea, baina ez

zergatia.

Sauvyk dioenez, Sartaldea, bertan
behera doa. Nazio aberatsen ekono-
mia, inflazioaren eta lan-eskasiaren
harrak joa dago. Bertan bizi den jen-
de ugari bai eta adinekoek ere, segu-
ridade bila dabiltza eta kezka horrek
custen die bere hartan. Irtenbiderik
gabeko gizarteak dira, Esku-lanerako
—heretzat ez bait dute nahi— atze-
rriko langileei dei egiten diete.

Aberats izeneko nazio hauek ez di-
tuzte luzaro menderatuko hirugarren
munduko herriak. Beste hauek berriz,
nahiz eta oso egoera desberdinetan
izan, nahiz eta batzuk bakarrik izan
Inrrez aberatsak, badute altxor baundi
bat: jendetza ugari eta gaztea.

Bere ustez, “hirugarren mundu”
hortako jendetza oraindik eh bat

Munduaren“
gaude

pa eta Ipar-Ameriketako herria era-
berri dadin.

Egoera honen ondorenak latzak
izango dira: gure zibilizazioaren geroa
ez dago gure semeen gain. Hirugarren
munduko gazteak etorriko dira gure
lurretara, Sortaldeko lurretara. Afri-
kan, asiar eta egoamerikarren seme-
alabek jasoko dute gure ondarea, gau-
zak aldatzen ez badira.

Gaurko ekonomi kinkaldian, azter-
keta honek dato berriak sarrarazten
dits. Orain jasaten ari garen une
gorria ez da herri behartsu eta herri
aberatzen arteko borrokaldi bat, herri
gazte eta herri zaharren arteko bo-
rroka estua baizik.

Zalantzarik gabe, gure geroa orain
h i-hid. d. d

urtetan asko haziko da, ez bait da
oraindik antzu-bide ziurrik. Horrela,
2100. wurtearen inguruan duk

herrien eskuetan
datza. Herri behartsuetan begiak jar-
tzen ditugunean, ez dugu, bada, sen-
p Tu 1

jendetza hamar hamalan mila miloi-
tan tinkatuko omen da. Orduvan, hi-
rugarren munduko herriek orain bai-
no lau edo bost aldiz jende gehiago
izango dute cta gehienek 20 urtetatik
beherakoak.

Alderantziz, Sartaldeko jendetza
urritzen ari da. 1945etik 1970era arte
zerbait igo bazen ere, orain 1930ean
adina jende dago. Gutxiegi da, Euro-

ko erabakirik hartu
behar. Arazo politiko bat dago tar-
tean efa zer irtenbide ematen zaion,
gure seme-alaben egunak halakoak
izango dira. Sartaldeari, ez bere le-
kua, leku soil bat bederen gorde nahi
badiogu datozen urteetan, onartu, ai-
tortu eta sortu beharrak daduzkagu
lotura berriak. Politika berri bat.

G. H.

ETXEKO - ANDRE: IRAUN ARAZI ZURE
ARBOPEI ONOKO JABOI ONEKIN:

JABON LAGARTO

Zure garblketa makinaz egiten ba'dezu
ATOMIZADO LAGARTO — jaboia erabilll beti
Eskuz ba'zabiitz, LAGARTO — jaboia bear dezu eros!

JABON LAGARTO, garbiketarako jaboi bakarra

| JABON LAGARTO!

Transpories

Donostitik egunero:

Palencia, Salamanca.
Astean lrutan:

Urrutizkinak: 552650 - 552654
Apartado 1381

ERAMAN - EKARRIAK, KAMIOI AUNDIAK
Barcelona Zaragoza, Valencia, Madrid, Oviedo, Gijén.

lrufia, Bilbo, Gasteiz, Alicante, Elche, Elda, Murcia, Car-
tagena, Granada, Almeria, Santander, Valladolid, Zamora,

Malaga, Sevilla, Jerez de la Frontera, Cadiz, Lugo, Coru-
fia, Orense eta Vigora joan etorriak.
Hernanirako bide nagusian, ERGOBIA auzoan, DONOSTIAN.






